Kisa cha Mbuzi Na Mjomba wake

Hapo zamani za kale mjomba wake mbuzi alikuwa anagawa mikia.

Wanyama wengi sana walijitokeza ili kwenda kupata mikia.

Miongoni mwao ni simba, tembo, twiga, ng’ombe na paka. 

Kila mmoja alikwenda mbio ili asichelewe au kukuta mikia imeisha.

Mbuzi alikuwa na rafiki yake.

Rafiki yake aliitwa kondoo.

Kondoo alimsihi sana rafiki yake waondoke pamoja.

Lakini mbuzi akakataa.

Akasema, mimi sina haraka ya kuondoka kwa sababu anayegawa mikia ni mjomba wangu. Hivyo, mbuzi hakuweza kuondoka kwa wakati.

Hatimaye, rafiki yake akaamua kumuacha na kuondoka peke yake.

Kondoo alipofika alipewa sehemu ya mgao wake na kuondoka.

Lakini Mbuzi alichelewa sana kwenda kujipatia mgao wake.

Yeye alidhani kwamba mjomba wake angemtunzia mkia mkubwa.

